
REPUBLIKA E KOSOVES/REPUBLIKA KOSOVA

GJYKATA THEMELORE PRISHTINE

Numri i 1éndés: 2023:014992
Daté: 17.12.2024
Numri i dokumentit: 06614426

A.nr.113/23
GIYKATA THEMELORE PRISHTINE - Departamenti pér Céshtje Administrative, me
gjygtaren Fllanza Hashani, né konfliktin administrativ sipas padisé sé paditéses D.S.T me
vendbanim né fshatin Staradran, Komuna e Decanit, kundér té paditurés Ministria Financave,
Punés dhe Transfereve-Departamenti i Pensioneve, me bazé juridike “anulimi i vendimit”, pas
seancés se shgyrtimit kryesor dhe publik, t¢ mbajtur né mungesé té paléve ndérgjygése, me dt.
03.12.2024 merr kété:

AKTGIJYKIM

I.REFUZOHET si e pabazuar kérkesépadia e paditéses D.S.T, me té cilén ka kérkuar gé té
anulohet Vendimi me nr.2207 i dt. 06.12.2022 i té paditurés Ministria e Financave, Punés dhe
Transfereve- Departamenti i Pensioneve dhe paditéses ti miratohet kérkesa pér njohjen e té
drejtés né pensionin paraplegjik dhe tetraplegjik né Grupin e I-ré, nga dita e paraqgitjes sé
kérkesés.

I. Secila palé bart shpenzimet e veta procedurale

Arsyetim

Gjykata me dt.03.12.2024 ka caktuar seancén e shqyrtimit kryesor né kété ¢éshtje juridike e cila
éshté mbajtur, né kuptim té nenit 41 té Ligjit pér Konfliktet Administrative (LKA), né mungesé

té paléve ndérgjyqése, té ftuara né ményré té rregullt.

Paditésja né padiné e ushtruar prané késaj Gjykate mé dt.18.01.2023, ka theksuar mé 09.08.2022

ka parashtruar kérkesé pér njohjen e té drejtés né kompensim pér persona paraplegjik dhe

tetraplegjik e cila ishte refuzuar, pasi bazuar né vlerésimin e Komisionit Mjekésor mé
dt.25.11.2022 nga mjekét specialist éshté konstatuar se nuk jané plotésuar kushtet ligjore pér
njohjen e kétij kompensimi. Tutje ka shtuar se organi i shkallés sé paré ka béré shkelje té
dispozitave ligjore pérkatésisht nenit 8 par.1 dhe 2 té Ligjit Nr.05/L-067 si dhe rregullores
nr.07.2017 neni 5 par.1.2 dhe 1.3 dhe nenit 6 par.1.2, duke shtuar se arsyetimi i vendimit éshté
kontradiktor me Ligjin pér personat paraplegjik dhe tetraplegjik pasi né par.l té nenit 8,
parashihet e drejta e pérfituesve sipas kétij ligji, pér njé kujdestar personal, té cilét kompensohen
njéjté sikurse edhe pérfituesit sipas kétij Ligji. Tutje ka shtuar se komisioni vlerésues ka béré
vértetimin e gabuar té gjendjes faktike, pasi sipas raporteve mjekésore dhe gjendjes faktike,
paditésja ka aftési té kufizuar té ploté dhe té pérhershme pasi ka humbje té ploté té ndjeshmérisé
sé ekstremiteteve e cila éshté né pérputhshméri me raportet mjekésore té bashkangjitura si dhe
vendimit té dt.14.03.2018 sipas té cilit rezulton se paditésja ka gqené pérfituese e kétij pensioni.
Tutje ka propozuar qé si shogérues i saj té jeté babai i saj S.T i cili do ta shogéroj gjaté
udhétimeve, vizitave mjekésore, pasi nuk éshté né gjendje gé asnjé lévizje vet pa ndihmén e
babait té saj. | ka propozuar gjykatés qé té aprovoj kérkesépadiné dhe té anulohet vendimi
kontestues i té paditurés dhe paditéses ti njihet e drejta ne pension pér personat paraplegjik dhe
tetraplegjik té grupit té paré.

E paditura, pérmes pérgjigjes né padi té parashtruar né kété gjykaté mé 24.09.2024, e ka
kontestuar né térési si té pabazuar kérkesépadiné e paditéses. Tutje ka shtuar se, organi i shkallés
sé paré i Kkishte njohur paditéses té drejtén pér kompensim pér personat paraplegjik dhe
tetraplegjik té grupit té 11-t&, ndérsa me rastin e rivlerésimit, Komisioni Mjekésor ka konstatuar
se nuk jané plotésuar kushtet pér vazhdimin e té drejtés né kompensim pér persona paraplegjik
dhe tetraplegjik té grupit té I-ré, sepse gjendja shéndetésore e paditéses nuk éshté né harmoni me
nenin 7 par.1 dhe 2 si dhe nenin 8 té Ligjit 05/L-067. Tutje ka shtuar se késhilli i ankesave si
organ i shkallés sé dyté, duke vepruar sipas ankesés sé paditéses ka shqyrtuar né térési shkresat
e |éndés, pretendimet ankimore, dokumentacionin mjekésor, dhe vlerésimin e Komisionit
Mjekésor té shkallés sé paré, dhe ka konstatuar se nuk jané plotésuar kushtet ligjore pér
kompensim, andaj ankesa éshté refuzuar si e pabazuar. Mé tej ka theksuar se vendimi i kontestuar
éshté marré konform legjislacionit né fuqi, pérderisa pala paditése pretendimet e saj nuk i ka
bazuar né asnjé proveé té vetme, andaj i ka propozuar gjykatés gqé s gé té refuzoj né térési si té

pabazuar padiné e paditéses dhe té 1€ né fugi vendimin kontestues si té ligjshém dhe té drejté.

Me géllim té vértetimit té drejté dhe té ploté té gjendjes faktike, gjykata né procedurén e provave
té shqyrtimit kryesor-publik té datés 03.12.2024, ka administruar provat relevante dhe até:
Vendimin e dt.06.12.2022 nga MFPT-DP, Dosjen e kérkesé pér personat paraplegjik dhe
tetraplegjik dt.11.08.2017, Raportin e komisionit vlerésues pér njohjen e statusit me te drejtat E
Personave paraplegjik tetraplegjik pér D.T 6 fage
(dt.09.03.2018,14.08.2020,20.10.2020),Vendimin nga MPMS-DP dt.15.09.2020, Vendimin
MPMS dt.14.03.2018, Dorézimin e Vendimit nr. lendes 2207 dt.23.09.2020, Vendimin
04.11.2020 nga MPMS-DP, Ankesen e dt. 09.08.2022.( mungon fagja e pare ), Kopjen e
letérnjoftimit e RKS pér S.T, Ekstrakte nga regjistri gendrore i gjendjes civile E21796266
dt.11.08.2017, Deklaratén nga S.T nr.3769/2017, kopjen e letérnjoftimit e RKS D.T, Ekstraktin
nga regjistri gendrore i gjendjes civile E21729125 dt.26.07.2017, Vértetimin e dt.26.07.2017
lidhur me obligimit tatimore, Transaksion nr,37877, Dosjen e kérkese pér personat paraplegjik
dhe tetraplegjik-riaplikim nr.03/1554, Vendimin MFPT 06.12.2022, Raportin nga komisioni
vlerésues per njohjen e statusit te drejtave pér personat paraplegjik dhe tetraplegji 6 fage
(dt.15.06.2022, 25.11.2022 ), Vendimin nga MFPT 15.09.2020, Raportin nga Konsulta
nr.regjistrit 0127 dt.19.11.2021, dt.18.02.2022 nr.regjistrit 288/2022, nr.regjistri 831,
dt.06.04.2022, 06.04.2022, 16.01.2023, dt.16.01.2023 nr,regjis 77, Raportin specialistik nga
ordinanca euromed Peje dt.02.04.2021, Fletéregjistrimin 08.04.2022, |[Udhézimin pér konsultim
nr.0007083 dt.04.02.2022, nr.0007915 dt.11.01.2023, nr 0007917 dt.11.01.2023, nr007916
dt.11.01.2023, Qarkullimin pér llogari nga BPB dt.04.04.2022, Deklaratén pér shogérim dhe
pérkujdesje LRP nr.rendor 3351/2022 dt.06.04.2022, Vértetimin Tatimor dt.04.04.2022
,Ekstraktin nga regjistri gendrore i gjendjes civile E26021692 dt.04.04.2022, Kérkesén pér
njohjen e statusit te personave paraplegjik tetraplegjik dt.06.04.2022,Vértetimin nga
HENDIKOS ISTOG nr003012023 dt.16.01.2023,Vértetimin nga HENDIKOS ISTOG
NR011/004/2020 dt.20.11.2020.

Gjykata vlerésoi ligjshmériné e vendimit té goditur né pérputhje me nenin 44 té Ligjit pér
Konfliktet Administrative dhe provave té administruara né seancén e shqyrtimit kryesor, ku ka

gjetur se kérkesépadia e paditéses éshté e pabazuar pér kéto arsye:

Nga provat shkresore té administruara né kété konflikt administrativ, rezulton se Ministria e
Punés dhe Mirégenies Sociale — Departamenti i Pensioneve, me vendimin e datés 14.03.2018, i
kishte miratuar paditéses kérkesén pér njohjen e té drejtés né kompensim pér personat

paraplegjik dhe Tetraplegjik Grupi i Il , nga data 11.08.2017 né shumén mujore 150.00 Euro.

Me vendimin e té paditurés té dt.15.09.2020 pas rivlerésimit ishte refuzuar e drejta e paditéses
pér kompensim té personave paraplegjik dhe tetraplegjik, me arsyetimin se né procedurén e
rivlerésimit Komisioni Mjekésor i pérbéré nga mjekét specialist, mé dt.14.08.2020 pérséri ka
shqyrtuar shkresat e 1éndés sa i pérket gjendjes shéndetésore té paditéses dhe ka konstatuar se
nuk jané plotésuar kushtet ligjore pér vazhdimin e té drejtés pér kompensim té personave

paraplegjik dhe tetraplegjik .

Me vendimin e datés.06.12.2022 e paditura ka refuzuar ankesén e paditéses pér kompensim pér
persona Paraplegjik dhe Tetraplegjik me arsyetimin se bazuar né vlerésimin e Komisionit
Mjekésor té dt.25.11.2022, nga mjekét e Iémive pérkatése ishte konstatuar se nuk jané plotésuar
kushtet ligjore pér kompensim pér persona paraplegjik dhe tetraplegjik.

E pakénaqur me vendimin pérfundimtar té paditurés, paditésja ka ushtruar padi né gjykaté.

Pér té vlerésuar ligjshmériné e vendimit té kontestuar dhe pér té vendosur lidhur me
kérkesépadiné e paditéses, gjykata i’u referua, igji Nr. 05/L -067 Pér Statusin Dhe Té Drejtat E
Personave Paraplegjik Dhe Tetraplegjik, konkretisht nenit 1 e cili pércakton se “Me kété ligj
rregullohet statusi dhe té drejtat e personave, té cilét si shkak i sémundjes apo démtimit kané
humbur né formé té pérhershme mundésiné e zhvendosjes dhe lévizjes sé ekstremiteteve té
poshtme apo personave té cilét si shkak i sémundjes apo démtimit kané humbur né formé té
pérhershme mundésiné e zhvendosjes dhe lévizjes té ekstremiteteve té sipérme dhe té poshtme té
cilét marrin kompensim mujor”, ndérsa neni 7par.2 i kétij Ligji pércakton:” Pérfituesit e kétij
ligji, né bazé té vlerésimit nga komisioni vlerésues, té cilét kané pasoja té pérhershme dhe té
plota né inkontinencé, pérdorin medikamente né baza ditore, kané humbje té ndjeshmérisé sé
ploté té ekstremiteteve dhe me géllim té parandalimit té plagéve dekubitare marrin njé shumé
shtesé prej pesédhjeté pérqind (50%) té kompensimit nga paragrafi 1 i kétij neni” ndérsa neni
8 pika 1 i kétij Ligji pércakton : “Kujdestari personal 1. Pérfituesve té kétij ligji u njihet e drejta
pér njé kujdestar personal, né bazé té vlerésimit nga komisioni vlerésues, me géllim té ofrimit té
kujdesit dhe shérbimeve té domosdoshme ditore, e té cilét kompensohen né shumén e njéjté
sikurse pérfituesit e kétij ligji”. Po ashtu gjykata iu referua edhe Rregullores Nr.07/2017, pér
Pérbérjen, Funksionimin, Pérgjegjésité e Komisionit Vlerésues dhe Pércaktimin e Procedurave
pér Njohjen e Statusit dhe té Drejtat e Personave Paraplegjik dhe Tetraplegjik nenit 1 i té njéjtés,
i cili pércakton se “Kjo Rregullore, ka pér qéllim pércaktimin e detyrave dhe pérgjegjésive té

Komisionit Vlerésues, pér vlerésimin e shkallés sé humbjes sé pérhershme t€ mundésisé sé
zhvendosjes dhe lévizjes sé ekstremiteteve té poshtme apo humbjes sé pérhershme té mundésisé
sé zhvendosjes dhe lévizjes sé ekstremiteteve té poshtme dhe té sipérme dhe vlerésimin e nevojave
sociale pér personat paraplegjik dhe tetraplegjik, si dhe pércaktimin e procedurave pér
parashtrimin e kérkesave pér realizimin e té drejtave té pércaktuara me Ligjin nr.05/L-067
pér Statusin dhe té Drejtat e Personave Paraplegjik dhe Tetraplegjik”. Kurse neni 5 i cili
rregullon Funksionin dhe Pérgjegjésité e Komisionit, pércakton se “1.Komisioni Vlerésues ka
kéto funksione dhe pérgjegjési: 1.1.Ekzaminimin e parashtruesit té kérkesés; 1.2. Vlerésimin e
grupimit dhe nevojave sociale té personave paraplegjik dhe tetraplegjik, e cila béhet duke u
bazuar né dokumentet mjekésore, mendimin konziliar nga Klinika e Neurologjisé-QKUK, si dhe
ekzaminimit nga ana e Komisionit Vlerésues;1.3. Pérfituesit e grupit té paré jané persona me
pasoja té pérhershme dhe té plota me inkontinencé, humbje té ploté té ndjeshmérisé sé
ekstremiteteve dhe me géllim té parandalimit té dekubituseve; 1.4. Pérfituesit e grupit té dyté
jané persona gé nuk kané pasoja té pérhershme dhe té plota me inkontinencé, humbje té ploté
té ndjeshmérisé sé ekstremiteteve dhe me géllim té parandalimit té dekubituseve;1.5.Pércaktimin
e nevojés pér edukim dhe arsimin; 1.6. Pércaktimin e nevojés pér rehabilitim;1.7. Pércaktimin

e nevojés pér kujdestar personal ”.

Nga provat e administruara né seancén e shqyrtimit kryesor dhe te vleresura njé nga njé dhe té
gjitha sé bashku si raportet mjeksore, raportin vlerésues té paditurés, gjykata véren se paditésja
nuk si ka plotésuar kriteret pér realizimin e drejtés né kompensim pér personat paraplegjik dhe

tetraplegjik té Grupit té paré.

Prandaj, mbi bazén e provave te administruara dhe sipas vlerésimit té gjykatés, Komisioni
Vlerésues i té paditurés i themeluar me ligj, né mendimin e tij né shkallé té dyté mé
dt.25.11.2022, éshté vlerésim i drejté, meqé paditésja nuk i ka plotésuar kriteret pér realizimin e
drejtés né kompensim pér personat paraplegjik dhe tetraplegjik, né pajtim me dispozitat e larté
cituara té Ligjit Nr.05/L-067 pér Statusin dhe té Drejtat e Personave Paraplegjik dhe Tetraplegjik
dhe Rregullores Nr.07/2017, pér Pérbérjen, Funksionimin, Pérgjegjésité e Komisionit Vlerésues
dhe Pércaktimin e Procedurave pér Njohjen e Statusit dhe té Drejtat e Personave Paraplegjik dhe

Tetraplegjik

Duke gené se kriter ligjor pér njohjen e té drejtés né kompensim pér Grupin e paré pér persona

paraplegjik dhe tetraplegjik, Ligji ka paraparé gé e drejta e kompensimit pér kété kategori i

njihet vetém bazuar né vlerésimin e komisionit vlerésues, rezulton se komisioni vlerésues i té
paditurés né raportin e saj té dt. 25.11.2022, ka vlerésuar se paditésja nuk plotéson kushtet ligjore
pér njohén e té drejtés né kompensim pér personat paraplegjik dhe tetraplegjik, ndérkaq paditésja
me asnjé prové nuk ka arritur té vértetoj pretendimet e saj se i takon grupit té paré té personave

paraplegjik dhe tetraplegjik.

Andaj, mbi bazén e kétyre rrethanave, megenése paditésja nuk ka parashtruar ndonjé propozim
pér ndonjé ekspertizé mjekésore té re, e as nuk ka prezantuar né seancén e shqyrtimit kryesor té
dt.03.12.2024, pér kété arsye gjykata ia ka falur besimin ekspertéve para organeve administrative
se kétu paditésja nuk i ka plotésuar kushtet pér realizimin e kompensimit pér persona paraplegjik

dhe tetraplegjik té grupit té paré, té larté cituara té Ligjit nr. 05/L -067.

Kjo gjykaté ka vlerésuar edhe pretendimet e paditéses se komisioni vierésues e ka vértetuar
gabimisht gjendjen faktike, pasi sipas raporteve mjekésore dhe gjendjes faktike, paditésja ka
aftési té kufizuar té ploté dhe té pérhershme pasi ka humbje té ploté té ndjeshmérisé sé
ekstremiteteve e cila éshté né pérputhshméri me raportet mjekésore té bashkangjitura si dhe
vendimit té dt.14.03.2018 sipas té cilit rezulton se paditésja ka gené pérfituese e kétij pensioni,
por si té tilla kéto pretendime nuk ishin me ndikim né njé vendosje tjetér nga ¢faré éshté vendosur

nga e paditura bazuar né vlerésimet e Komisioneve Mjekésore té autorizuara me ligj.

Bazuar né dispozitén e nenit 7 par.1 té LPK-sé pércaktohet se:” Palét kané pér detyré t€ paraqesin
té gjitha faktet mbi té cilat i mbéshtesin kérkesat e veta dhe té propozojné prova me té cilat
konstatohen faktet e tilla”, nd€rsa sipas nenit 319, paragrafi 1 pércaktohet : “Secila nga palét

ndérgjyqése ka pér detyré t€ provoje faktet mbi té cilat i bazon kérkimet dhe pretendimet ¢ veta”.
Duke pasur parasysh té mésipérmen, gjykata vleréson se vendimi kontestues i té paditurés, éshté
i drejté dhe i bazuar né ligj dhe se organi i paditur, drejté ka zbatuar dispozitat e Ligjit pér
Procedurén e Pérgjithshme Administrative, drejté ka vértetuar gjendjen faktike dhe drejté ka

zbatuar ligjin material, kur ka refuzuar ankesén e paditéses.

Mbi kéto arsye, kérkesépadiné e paditéses nuk e aprovoi, sepse sipas vlerésimit té gjykatés, nuk

éshté cenuar ligji né dém té saj.

Lidhur me shpenzimet e procedurés, gjykata vendosi bazuar né nenin 64 té LPK-sé

Duke u bazuar né arsyet e dhéna me lart, gjykata né kuptim té nenit 43, 46.2, lidhur me nenet 5,

6 dhe 38 té Ligjit pér Konfliktet Administrative, ka vendosur si né dispozitiv té kétij aktgjykimi.

GJYKATA THEMELORE NE PRISHTINE
Departamenti pér Céshtje Administrative
A.nr.113/23, dt.03.12.2024
Gjyqtarja
Fllanza Hashani

KESHILLE JURIDIKE: Kundér kétij aktgjykimi éshté e
lejuar ankesa né afat prej 15 ditésh, nga dita e marrjes sé té
njéjtit, Gjykatés sé Apelit né Prishting, pérmes késaj
Gjykate.

